Fyrirmæli vegna prentunar meistararitgerða við Verkfræði- og náttúruvísindasvið Háskóla Íslands
Forsíða

Við miðjun efnis á forsíðu, skal fyrst draga frá 0,5 cm vinstra megin vegna bindingar, og miðja allt efni að því loknu.

Merki Háskóla Íslands skal miðjað. Frá efri brún að efri mörkum merkis skulu vera 4,2 cm. Merkið skal vera 4,13 cm á hæð.
Texti á forsíðu skal vera í Verdana leturgerð.

Titill ritgerðar skal miðjaður, 18 pt Verdana, feitletraður. Á milli titils og neðri brúnar merkis Háskóla Íslands skulu vera 3,0 cm.

Nafn höfundar skal miðjað, 14 pt Verdana venjulegt letur. Neðri brún nafns höfundar skal vera 1,5 cm fyrir ofan efstu brún litaborðans sem birtist neðst á síðu.
Neðst á blaðsíðu skal vera litaborði Háskóla Íslands, í appelsínugulum lit (CMYK 0 : 75 : 100 : 0) (Pantone 158 C) (RGB 236 : 78 : 34). Litaborðin þar sem hann er mjóstur skal spanna 7,7 cm frá neðri brún blaðsíðu.

Nafn deildar, Háskóli Íslands, ártal, skulu birtast miðjuð hvert á sinni línu í 16 pt Verdana, hvítu feitletri, innan litaborðans. Efri brún nafns deildar skal hefjast 25 cm fyrir neðan efri brún blaðsíðu.
Baksíða

Neðst á baksíðu er appelsínugulur litaborði, spannar 7,7 cm frá neðri brún blaðsíðu. Litaborði þessi fer yfir kjöl ritgerðar og skal falla saman við litaborðann á forsíðunni.

Miðjað vinstri-hægri á blaðsíðuna og upp-niður innan litaborðans má koma fram nafn prentsmiðju í mest 10 pt Verdana venjulegu en hvítu letri.

Texti á kili meistararitgerðar skal ritaður með 11 pt Verdana letri (þó má nota 10 pt eða 12 pt ef pláss leyfir)
Textinn skal allur vera í einni línu.

Nafn höfundar skal byrja 2,0 cm frá efri brún blaðsíðu. Nafn höfundar skal vera feitletrað.
Titill ritgerðar skal hefjast 11,5 cm frá efri brún blaðsíðu.

Minnst skal vera 1 cm á milli enda nafns höfundar og byrjunar á titli ritgerðar.

Rita skal stuttan titil ritgerðar sem er mest 50 slög. Titill ritgerðar skal ritaður venjulegu letri (ekki feitletrað) með hástaf í upphafi titils en annars með lágstöfum. 
Minnst skal vera 1 cm frá enda titils ritgerðar og upphafs appelsínugula borðans.

Ártal ritgerðar skal ritað með feitletruðu hvítu letri og miðjað innan appelsínugula borðans. Appelsínuguli borðinn skal spanna 7,7 cm frá neðri brún ritgerðar. Hann þekur forsíðu, kjöl og baksíðu.







